ЖОБА

ПРЕСС-РЕЛИЗ
2011 жылдың 30 қыркүйегінде Астана қаласында Қазақстан тәуелсіздігінің 20 жылдығы аясында «Әлеуметтік жаңғырту – жаңа әлеуметтік саясат» тақырыбына халықаралық ғылыми-тәжірибелік конференция (бұдан әрі – Конференция) өтті. 

Конференцияны ұйымдастырушылар: Қазақстан Республикасы Еңбек және халықты әлеуметтік қорғау министрлігі, «Мемлекеттік әлеуметтік сақтандыру қоры» АҚ, Халықаралық әлеуметтік қамсыздандыру ассоциациясы (ХӘҚА) және Халықаралық зейнетақы және әлеуметтік қорлар ассоциациясы (ХЗӘҚА).
Конференцияның жұмысына: Парламент депутаттары, Президент Әкімшілігінің,  Премьер-Министрі Кеңсесінің, орталық атқарушы органдардың, Ұлттық Банктің, халықаралық ұйымдардың, жинақтаушы зейнетақы қорларының, жұмыс берушілер мен қызметкерлер бірлестіктерінің, отандық және халықаралық сараптама қауымдастықтарының өкілдері қатысты.  
Конференцияның тақырыбы «Әлеуметтік жаңғырту – жаңа әлеуметтік саясат» мемлекет Басшысының 2011 жылғы «Болашақтың іргесін бірге қалаймыз!» атты Қазақстан халқына Жолдауының негізгі басымдықтарының бірі болып табылады. Әлеуметтік жаңғыртудың бағыты еліміздің барша азаматтарының өмір сүру сапасы мен деңгейін арттыруға, әлеуметтік тұрақтылық пен халықтың әлеуметтік қорғалуын нығайтуға бағытталған. 

Конференцияның негізгі мақсаты Қазақстанның әлеуметтік жаңарудағы өзекті мәселелерді шешу барысында жаңа әдіс-тәсілдерді жетілдіру, озық әлеуметтік теориялар мен тәжірибелерді жан-жақты талқылау, сонымен қатар әлеуметтік сақтандырудың әлемдік тәжірибелерін талқылау, еңбекпен қамтудың жоғары деңгейін қамтамасыз ету, жұмыссыздық деңгейін төмендету,  экономикадағы және қоғамдағы дағдарыс жағдайларын жоюдағы мемлекеттік реттеуді қамтамасыз ету болып табылады. 

Конференцияға қатысушылар әлеуметтік қамсыздандырудың аса өзекті мәселелерін қызу талқылады және жаһандық дағдарыс кезіндегі көптеген мемлекеттердің әлеуметтік қорғау жүйелері, олардың қабылдаған шешімдері сұраныстың жалпы деңгейін ынталандыруға мүмкіндік беретіндіктен және халықтың ең әлсіз қорғалған  бөлігін әлеуметтік қорғауды қолдайтындықтан, экономиканы жандандырудың шешуші бөлігі болып табылатынын атап көрсетті. 
Жан-жақты талқылаулар нәтижесі қоғамдағы күрделі жағдайға керісінше, халықтың әлсіз тобын қорғаудағы және жалпыға бірдей базалық әлеуметтік қорғауды қамтамасыз етудегі тәуекелдерді төмендетудегі   мемлекеттің басты рөлді атқаратынын көрсетті. Тәуелсіздік жылдары Қазақстанда халықаралық стандарттарға сай келетін әлеуметтік қамсыздандырудың көп деңгейлі жүйесі қалыптасты. Ел дамуының әр бір кезеңінде әлеуметтік қамсыздандырудың деңгейі оның экономикалық және қаржылық мүмкіндіктерімен айқындалды. 
Соңғы жылдары әлемнің көптеген елдеріндегі әлеуметтік шығындардың қысқаруына қарамастан, Қазақстанда керісінше, олар үнемі арттырылып отырылды. Мемлекет Басшысы, ұлт Көшбасшысы Н.Ә.Назарбаевтың жыл сайынғы Жолдауларына сәйкес, 2009-2011 жылдары бюджет саласы қызметкерлерінің еңбек ақысы, әлеуметтік және зейнетақы төлемдерінің мөлшері арттырылып отырды. 
Сонымен қатар, Конференцияға қатысушылар ұзақ мерзімді Жұмыспен қамту 2020 бағдарламасының маңыздылығын ерекше атап өтті. Бұл бағдарлама  еңбек нарығының тиімділігін арттыруға, аз қамтылған, жұмыссыз және өзін-өзі жұмыспен қамтыған халықты өнімді жұмыспен қамтудың бағдарламаларына тартуға; индустриалды-инновациялық саясатты жүзеге асыру үшін кадрлық әлеуетті дамытуға; атаулы әлеуметтік көмек жүйесін жетілдіруге бағытталған. 2016 жылға қарай 1,5 млн. адам жұмыспен қамтылып, жұмыссыздық деңгейі 5,5 % аспайтын болады, ал өзін-өзі жұмыспен қамтыған халық 33,3 %-дан 20 %-ға дейін төмендейтін болады. Сонымен қатар, еңбек өнімділігінің қосымша өсімі 20 % құрайтын болады. 
 Дағдарыстан кейінгі дамудың әлемдік тәжірибелерін ескере отырып және әлеуметтік қамсыздандыру жүйесін одан әрі жетілдіру, жұмыспен қамтуды ынталандыру, бизнестің әлеуметтік жауапкершілігін дамыту, еңбек қатынастарының ұлттық стандарттарының аса дамыған елдердің стандарттарына жақындату, әлеуметтік саясатты жаңарту бойынша кең ауқымды ақпараттық-түсіндіру жұмыстарын жүргізу мақсатында Конференцияға қатысушылар  Ұсыныстар жасады.   
Өткізілген Конференция өзекті мәселелерді талқылау және әлеуметтік қамсыздандырудың теориясы мен тәжірибесін одан әрі дамытудың болашағын айқындаудағы халықаралық пікір алмасуды дамытуда нақты бір кезең болды. 

